
Жаңа мүмкіндіктерге жол
М.ҚОЗЫБАЕВ АТЫНДАҒЫ СҚУ-ДА “ТЕNOOGAМ” АТТЫ МОБИЛЬДІК ҚОСЫМШАНЫҢ ТАНЫСТЫРЫЛЫМЫ ӨТТІ. ШАРАҒА ҚОҒАМ ӨКІЛДЕРІ МЕН СТУДЕНТТЕР ҚАТЫСТЫ.
"ТепQоgаm" мобильді қосымшасы мүмкіндігі шектеулі жандарға арналған. Оның көмегімен азамат-

тардың осы санаты үшін ұсынылатын жеңілдіктер, әлеуметтік қызметтер туралы білуге, кеңес алуға, веб-дизайн, тігін ісі бойынша курстардан өтуге, онлайн-тренингтерге қатысуға болады. Сондай-ақ инватакси шақырып, дәрі-дәрмек пен азық-түлік жеткізуге мүмкіндік бар. Электронды еңбек биржасы, жумыс іpдеу бойынша онлайн сервистер, түйіндемені құрастыру, жеке биэнесті тіркеу және тағы басқа қызметтерді пайдалану жағы да қарастырылған. Бұл туралы " ТепQоgаm " мобильдік қосымшасының авторы "АРДОС-
Жүрек "мүгедектер бірлестігі" заңды тұлғалар бірлестігінің ди- ректоры Ақжан Кәрім қосымшаның таныстырылымында айтты.

- Бұл портал барлық санаттағы адамдар мен олардың жақын- дары үшін пайдалы. Ол қазақ және орыс тілдерінде болады, сондай-ақ біз көру қабілеті нашар адамдарға арналған нұсқаны да ұсынып отырмыз. Компьютер арқылы қосымшаны пайдалану ыңғайлы болуы үшін жеке сайтты іске қосамыз. Қанатқақты жоба біздің өңірде ғана “АррStore" және “РІау Магket» қосымшалары арқылы қолжетімді. Алдағы уақытта оны барлық қазақстандықтар үшін қолжетімді етуді жоспарлап отырмыз, - деді жоба авторы Ақжан Кәрім. Облыста 26 мыңнан астам адам бұл қосымшаның көмегін пайдалана алады. Аталмыш жобаны Орталық Азияның Еуразия қоры "Шеврон” компаниясымен бірлесе жүзеге асыруда.
Қосымшаның таныстырылымы өткен жоғары оқу орнында бүгінде 50-ге жуық мүмкіндігі шектеулі студент білім алуда. Болашақта бұл жобаны студенттер жүзеге асырмақ.

